
ТЛУМАЧАЛЬНАЯ  ЗАПІСКА 

 

Галоўнай мэтай вывучэння дысцыпліны   “Асновы сцэнiчнага грыму” 

з’яўляецца знаѐмства слухачоў з мастацтвам сцэнічнага афармлення і змены 

знешнасці акцѐра пры дапамозе грыміравальных фарбаў, пластычных налепак, 

наклеек у адпаведнасці з трактоўкай вобраза. Таксама неабходна навучыць 

слухачоў сучасным прыѐмам грыміроўкі і прывіць добрый мастацкі густ. 

Асноўныя задачы дысцыпліны: 

 знаѐмства з гісторыяй развіцця грыміравальнага мастацтва і лепшымі 

дасягненнямі ў гэтай галіне выдатных майстроў беларускай і змежных 

сцэн; 

 растлумачыць ролю і значэнне грыму ў стварэнні мастацкага вобраза; 

 навучыць сучаснай тэхналогіі грыміроўкі, той паслядоўнасці, якой пры 

гэтым трэба прытрымлівацца; 

 навучыць карыстацца грыміравальнымі фарбамі, налепкамі, 

наклейкамі, пастыжорскімі вырабамі, а таксама азнаѐміць з санітарна- 

гігіенічнымі правіламі, якія неабходна выконваць пры грыміроўцы. 

У выніку вывучэння курса слухач павінен валодаць неабходнымі ведамі 

развіцця грыміравальнага мастацтва ад антычнасці да сучаснасці, а таксама 

методыкай навучання майстэрству грыму.  

Павінен умець: 

 грыміраваць ярка, смела і дзѐрска па выразнасці і ў той жа час 

выкарыстоўваць мінімум грыміравальных сродкаў, адбіраць толькі 

самае неабходнае; 

 самастойна вырашаць і выконваць грым для сцэнічных вобразаў.   

Усяго на вывучэнне дысцыпліны “Асновы сцэнiчнага грыму” адведзена 38 

гадзіны, з іх 24 гадзіны аўдыторных (4 - лекцыі, 24 - практычныя), 14 гадзін - 

самастойная праца. На лекцыйных занятках падаецца тэарэтычны матэрыял. 

Разам з паказам тэхналогіі грыміроўкі тэарэтычны матэрыял выкладаецца і на 

практычных занятках. Затым самастойна выконваюць заданні па тэме, 

выкарыстоўваючы набытыя  прыѐмы грыміроўкі. 

ТЭМАТЫЧНЫ   ПЛАН 

                

                      Назвы тэм 

Коль- 

касць 

гадзін 

 

У тым ліку 

Лек. Пр. Самост. 

Тэма 1.Кароткi агляд гiсторыi грыму, яго 

тэхналагiчнага   працэсу  
4 2 - 2 

Тэма 2.Тэхнічныя сродкі грыміравання 

Грыміравальныя матэрыялы і інструменты 
4 2 - 2 

Тэма 3.Анатамiчныя асновы грыму. Агульны 

тон. Упадзiны i выпукласцi   чэрапа чалавека. 

Блiкi.  Грым чэрапа чалавека 

4 - 2 2 

Тэма 4.Узроставы грым. Агульны тон і 

адцяняльныя фарбы. Асноўныя 

ўпадзіны.Грыміраванне складак і 

маршчын.Наклейка штучных вусоў, барод і 

бакенбардаў. Налепкі гумозу 

6 - 4 2 

Тэма 5.Карэкціровачны грым. Агульны тон. 

Адцяняльныя фарбы. Лоб, шчокі, нос,вочы, 

бровы, губы ў карэкціровачным грыме 

Падвядзенне вачэй. Запудрыванне і абнаўленне 

грыму 

6 - 4 2 

Тэма 6.Спецыяльны грым: рэалістычны 

(казачныя персанажы) 

6 - 4 2 

Тэма 7.Спецыяльны грым: казачны грым 

жывѐл і птушак 

8 - 6 2 

Усяго:  
38 4 20 14 

  

 

ЗМЕСТ  ДЫСЦЫПЛІНЫ 

 

Тэма 1. Кароткi   агляд   гiсторыi  грыму, яго  тэхналагiчнага  

працэсу     
Рэлiгiйныя абрадавыя   святы  чалавека,  «магiчная»  расфарбоўка  iх 

цел.  Рытуальна-абрадавыя маскi на Беларусi.  Маскi  малайскага   i  

iндыйскага  тэатраў.   Маскi   старажытных   тэатраў   Грэцыi  i  Рыму.    

Умоўныя,   сiмвалiчныя   грымы кітайскага тэатра і   японскага  тэатра  

«Кабукi».   Грымы i   маскi   сярэдневяковага   мiстырыальнага   тэатра.  

Паўмаскi  i   грымы   iтальянскай «камедыi  дэль  артэ». 

Схаластычны,   упрыгожваючы   грым   прыдворнага   

арыстакаратычнага французскага   тэатра.   Акцѐр  Франсуа  Тальма,   як   

адзiн   з   заснавальнiкаў   рэалiстычных тэндэнцый у грыме.   Рэалiстычныя  

грымы    У. Самойлава   А. Ленскага,  К.Станiслаускага,  Ф.Шаляпiна  i  

М.Чаркасава.   Зацверджанне  ММАТам   рэалiстычнага   грыму   ў   тэатры. 

Гiстарычны   агляд   развiцця   i   ўдасканальвання   тэхнiчных   сродкаў  

i прыемаў грымiроўкi.    Маскi   старажытнай   Грэцыi,  iх   выраб   i   памеры.     

Сухiя    фарбы  (разбаўленыя   на  вадзе  з  дабаўленнем  раслiннага   масла)  у  

кiтайскiм  класiчным  i японскiм  тэатрах.   Вынаходства  i   прымяненне   

тлустых   грымiравальных    фарбаў     (на  жывельных  тлушчах),  звязаных  

са  змяненнем  сцэнiчнага   асвятлення.   Далейшае ўдасканальванне  

тлушчавых  грымiравальных  фарбаў  ( на вазелiнавай  аснове).   

Сучасныя  грымiравальныя  фарбы,  вырабленыя  на  парфюмерным 

масле, цэрэзіне і пчаліным воску. 

Развiцце  i   ўдасканальванне   наклеек  ад  жорсткiх  (папье-машэ),  

паўжорсткiх (трыкатаж,  замша,  вата)  да   пластычнага  грыму  (губчатая 

гума). 

 

Тэма 2. Тэхнiчныя   сродкi   грымiравання. Грыміравальныя 

матэрыялы і інструменты    
Грымiрававальныя   фарбы  (iх  вырабленне i   характарыстыка).    

Грым тэатральны   дванацацiколерны   ў   пластмасавай    каробцы.  Грым  

акцѐрскi,  грым  канцертны,  вадкi   грым  (марылка),  сухiя  i  тлушчавыя   

румяны. Лак сандарачны для наклейкі пастыжорскіх вырабаў, лак для зубоў 

(чорны і белы), таніроўка для валасоў (сівізна). Бясшкоднасць   

грымiравальных  фарбаў  i  грымiравальных  прылад.  Сучасныя   

патрабаваннi   да   тэхналогii    грымiроўкi.   Гiгiена   грыму  i   правiлы   

разгрымiроўкi. 

 

Тэма 3. Анатамiчныя  асновы  грыму     

Знаѐмства   з   пабудовай   чэрапа   чалавека.   Асноўныя  косцi  

чарапной  каробкi:  клiнавiдная,  патылiчная,  цемянная, скроневыя   i   

лобныя. Асноўныя   косцi   чэрапа:   скулавыя,  косцi  носа,   верхняя   i  

нiжняя  скiвiцы. Асноўныя   ўпадзiны  чэрапа:  лобная,   дзве   скроневыя,  

дзве  падскулавыя, дзве  падскiвiчныя,  дзве  вокавыя  i  насавая. 

Асноўныя  выпукласцi  чэрапа: два  лобных  бугры, дзве  надброўныя  

дугi, дзве  скулы  са  скулавымi  дугамi, насавая  косць,  падбародачны  бугор,  

два  вуглы ніжняй сківіцы і зубы.   Лiнеарнасць  i  аб’ѐмнасць  у  грыме.  

Лiнiя  як  сродак  падкрэслiвання  межаў касцей упадзiн  чэрапа.  Паўцень  як  

сродак  аб’емнага   стварэння  выпуклых  касцей  i  ўпадзiн чэрапа.  Блiк  як  

сродак  аб’ѐмнага  падкрэслiвання  выпукласцей  i  стварэння  фактуры 

косткi. 

 

Тэма 4. Узроставы грым      

Агульны тон.   Роля  колеру  ва  ўзроставым  грыме. Тыпічныя 

прыкметы  чалавека сталага ўзросту. Уплыў узросту, навакольнага  асяродзя, 

месца пражывання, стану здароўя на  колер твару. Шэрыя, васкавыя  колеры  

фарбаў  для  старэчага  грыму. 

Адцяняльныя фарбы. Рукі і шыя. Лiнiя i штрых.  Прапрацоўка упадзiн 

твару   растушоўкай i пальцамi.   Грымiроўка   шыi i рук марылкай.  

Высвятленне выпукласцей, складак  i   маршчын. 

Складкi і маршчыны. Узмацненне  маршчын  растушоўкай, фарбамi, 

калодзiем. Носагубная маршчына. Маршчыны iлба, упадзiны i маршчыны 

вачэй, упадзiны падбародка. Асімітрычнасць маршчын у сталым узросце. 

Адбітак жыцця на твары чалавека.  Налепкi  з  гумозу. Гумоз i яго 

выкарыстанне  для налепак. Налепка з мэтай змянення формы носа. Нос 

падоўжаны,  мясiсты,   з  гарбiнкай. Гумозныя налепкi  падбародка i 

надброўных дугаў. Штучная барада. Вялiкая, шырокая  барада.  

Востраканцовая i раздвоенная, сярэдняя i кароткая бароды. Маленькiя 

бародкi «экспаньѐлкi». Колер барады. Сандарачны  лак для наклейкi 

пастыжорскiх вырабаў. Ciвiзна. Вусы, бровы, бакенбарды. Пышныя,  рэдкiя,  

доўгiя  i кароткiя     вусы. Разнастайнасць чалавечых броваў: густыя і рэдкія, 

спакойныя і зламаныя, сумныя і энергічныя.  Вялiкiя  i   малыя  бакенбарды. 

Работа з крэпэ. 

 

Тэма 5. Карэкціровачны грым     
Агульны тон. Каноны прыгажосцi.  Традыцыйная I сучасная 

падрыхтоўка твару да грымiравання. Падрыхтоўка  агульнага тону для 

нанесення яго на твар  з  дапамогай губкi. Агульны тон для жаночага i 

мужчынскага твару. 

Значэнне  адцяняльных  фарбаў. Зацямненне  i  высвятленне  ўпадзiн 

твару  з  дапамогай  адцяняльных  фарбаў  па  правiлу: «светлы тон 

прыблiжае, а цѐмны - аддаляе. Нанясенне фарбаў  з дапамогай пальцаў 

правай рукi (пальцы левай рукi - палiтра). Лоб і шчокі. Разнастайнасць 

фактуры скуры твару. Нанясенне  агульнага  тону  з  дапамогай  губкi  i  

пальцаў. Нос i падбародак.   Прамы класiчны нос.  Шырокая i вузкая спiнкi 

носа. Жывапiсныя прыѐмы  грыму  для  стварэння  бачнасцi  розных  вiдаў  

носа: кiрпатага, зламанага. скрыўленага, скошанага з гарбiнкай. Поўны i 

худы падбародак. Востры. тупы. «валевы» - выступаючы наперад, квадратны, 

падвоены, двайны падбародак. Ямачкі на падбародку. Класiчныя, кароткiя, 

доўгiя, прамыя, «зламаныя», увагнутыя,   выгнутыя бровы. «Валявыя i 

энэргiчныя» бровы характэрныя для энэргiчнага чалавека. Для людзей 

мяккага характару тыпiчны авальныя паўкруглыя бровы. Поўныя i вузкiя 

губы. Адпаведнасць танальнасцi рук i шыi, адкрытых  частак  цела  

агульнаму  коляру  твару. Спосаб  нанясення  вадкiх  грымiравальных   

фарбаў  (марылкi)  для  агульнага  тону.  Змяненне  малюнка  ўпалых  вачэй. 

Падвядзенне  вачэй, павялiчэнне i паменьшэнне iх.  «Мiндалепадобнае», 

«круглае» вока. Падфарбоўка  веяк  фарбамi  грыму  i тушшу.  Выкарыстанне  

раcтушоўкi  i  пэндзлiкаў. Запудрыванне і абнаўленне грыму Выбар колеру 

пудры. Тампоны з ваты i марлi.  Паслядоўнасць  запудрывання.  Абнаўленне  

грыму, агульнага тону, адценняў  падводкi 

 

Тэма 6. Спецыяльны грым - рэалiстычны: казачныя  персанажы  
Грым  Кашчэя, Бабы-Ягi, Снежнай каралевы. Выкарыстанне гумозу, 

парыкоў, крэпэ, блiшчынак, лаку для зубоў. Перавага адной асноўнай рысы 

характару: каварства Кашчэя, хiтрасць Бабы-Ягi, фанабэрыстасць Снежнай 

каралевы. Гранiчнае завастрэнне гэтых характэрных рыс казачнага вобраза ў 

грыме. Казачны грым  жывѐл i птушак.   

 

Тэма 7.  Спецыяльны грым: Казачныя грымы жывёл і птушак   

Грым тыгра, сабакі, лісы,кошкі, ваўка, папугая і другіх казачных 

персанажаў. 

 

Заданне да залiку 

На залiку слухач павінен прадэманстраваць ступень засваення асноў 

грыміравання, выканаць адзін з відаў сцэнічнага грыма, ажыццявіць на 

партнѐра выгляд грыма, прапанаванага выкладчыкам. 

